
Fåvrrååskeldus boatsoj 
biebmadattijn

Vuodo ällobargguj la luonndoguohtom 
valla dálla sjaddá ja álubut dárbbo biebbmat 
boahttsujt. Degu dal dálkádagá, urudisáj ja 
bidnustalle ednamano diehti ma máhtti årrot 
oare vaj dárbbo sjaddá biebbmat boahttsujt. 
Åvtbále gå dárbbo lassán biebbmat boahttsujt 
la várro dálkádakrievddadusá vájkkudi nárev 
buorijs fåvråjs. 

Dájna diehtotjoahkkijn mij sihtap viehkedit 
nannit boatsojåmastiddjij máhttelisvuodav vaj 
bierggit vidjurijs gå vánes guohtom sjaddá, 
dajna vaj gárvedit buorijt lijgge biebmojt ja 
dajna bisodit buorev varresvuodav boahttsujs 
ja bierggobåhtusav ja aj biebbmodárkestimev. 

Buorijn máhtojn fåvrrååskodibmáj dujna 
li buorep máhto jus hähttu biebbmagoahtet 
boahttsujt. 

Mij sihtap juohket edna gijtov dimna 
boatsojåmastiddjijda gudi li årrum viehkken 
sijá vásádusáj ja máhtoj gå mij gárvedijma dáv 
diehtotjoahkkev. 

Gijtto Fábmudakvärmmádahkaj dálkádak-
hiebadibmáj (SMHI) ruohtajuollodimes dán 
projäktaj. 

Javllamánno 2023

Anna Omazic ja Josefine Elving

Stáhta veterineradálkudime anstálta

Åvddåtjála

Gåvvå: Anna-Marja Kaddik.

Dat diehtotjoahkke vaddá dunji vuodov diedojs sissŋel fåvrrådár­
kestimes ja tjalmostahttemijn fåvrrågárvedimev, váro fåvrråj ja 
várodimvuoge maj milta dån máhtá barggat vaj gáhttit várov 
fåvråj. 

Máhtto várojs fåvrrågárvedibmerájdo 
aktavuodan li ájnnasa juogu dal sij gudi 
dahki ja giehtadalli fåvråjt. Åskulasj fåvrrå 
sisadno vaj fåvrrå ij galga årrot várro juhtusij 
majt biebbmá jali ulmutjij gudi maŋŋel galggi 
bårråt biergov juhtusis mij la biebmadum. 
Fåvrrå ij ga galga billat ja årrot várálasj birrusij 
jali sijájda gudi galggi barggat fåvrråj. Judo-
såmastiddje adná åvdåsvásstádusáv vaj fåvrrå 
suv ietjas juhtusijda li åskulattja ja vaj juhtusa 
oadtju njuolgga mierev mij la hiebadum 

Álggo

sidjij. Åvtbále gå fåvrrågárvediddje adná 
åvdåsvásstádusáv vaj fåvrå majt vuobdá li 
åskulattja. 

Láhkatjálos gájbbet vaj fåvrrågárvediddje 
dahki várromerustallamav suv dåjmajs ja dan 
milta hiebadi sijá vuogijt ja barggodåjmajt 
várojs majt li älvvám. Tjálalasj rutijnna, tjálalasj 
dárkestime, bärrájgåhtsema ja gähttjalimime ja 
åtsådallama dajn åsijn ma li ájnnasa bargon gå 
garvvet biologalásj, kemikálalasj ja fysiklåvgå-
lasj gálvov ma máhtti buktet várojt fåvråjn. 

Gåvvå: Anna-Marja Kaddik.



FÅV R R Å Å SK ELDUS BOAT SOJ B IEBM A DAT T IJ N |  © S VA 2024 4

Moattelágásj fåvrråsisano 
Rádudallamijs boatsojåmastiddjij tjuojggusit 
älvvuji äro fåvrråanos mij la ietjálágásj tjäroj/
tjieldij gaskan ja aj rijkkaåsijs gaskan. Dat la 
aj stuor ärro jages jahkáj. Fåvrrå ma aneduvvi 
boatsojbiebbmamij juogeduvvi dájn tjuovvo 
juohkusijn: 

GÅVVÅ 1. Buojkulvisá moattet fåvråjs ma aneduvvi boatsojbiebbmamij. Gårudis bajep rájdon: fåvrråpelletsa ja gieddesuojnne. Gårudis vuolep rájdon: suoj-
nne oassjes ja viste. 
Gåvvå: iStock, SSR gåvvåarkijvva, SSR gåvvåarkijvva, Josefine Elving.

 » Fábmofåvrå vatteduvvi ienemusát degu 
fåvrråpelletsin ja adni alla oasev ener-
sjidjas- ja proteijnas. 

 » Ruobesfåvrå gieddesuojnes, degu suojnne 
jali suojnneensilasja. Dasi gulluji sládjo 
åssjijs ja ietja njuosskaednamsjatto. 

 » Luondofåvrå degu viste ja gåjkkelasta. 

GÅVVÅ 2. Sjiebmágåvvå fåvrrågárvedibmáj moattet fåvråjs ednamis gitta biebbmamij. 
*Fåvrråpelletsa máhtti sisadnet juogu dal svierigis ja ålggorijkaj fåvrråábnnasijt.

Fåvrrågárvedibme 
Fåvrrågárvedibmerájddo la tjielggidus fåvrråj 
manos ednamis gitta biebbmamij (gåvvå 2). 
Váro máhtti sjaddat ja dáhpáduvvat ålles jådon 
fåvrrågárvedahttijn. Fåvrråpelletsa dagáduvvi 

fåvrråfabrijkan gånnå sisadno máhttá årrot 
Svierigis jali rávvidum ietjá rijkajs. Fåvrrå-
fabrijkajn dagáduvvi fåvrå pelletsin ja 
biejaduvvi unna jali stuor vuossajda jali de 

vuojeduvvi lásstabijlaj silojda. Vuorkudibme 
gitta biebbmamij ienemusát dagáduvvá 
fåvrrå dahkke jali oasste lunna. Ruobesfåvrrå 
dahko dagáduvvá bånndura lunna, slájos gitta 

Luondofåvrrå 

Ruobesfåvrrå 

Fåvrråpelletsa* 

Sjaddadimsádjo 

Sjaddadimsádjo 

Sládjo

Sládjo

Fievrrim Fåvrråfabrihka Vuorkkom 

Vuorkkom 

Vuorkkom 

Biebbmam

Biebbmam

Biebbmam

Konserverim 

Tjoaggem/sládjo Konserverim 

konservierimij ja muhtem märráj aj vuorko-
dibme. Dánna aj vuorkodibme dagáduvvá 
muhtem märráj oasste lunna. Tjoaggem ja 
válldem luondobiebmojs degu viste ja lasta 
tjoakkeduvvi giedajn. Vuorkodibme dagá-
duvvá boatsojåmastiddje lunna. Dálkáda-
krievddadibme mij la manon máhttá vájkudit 
máhttelisvuodajt sádjuj, sládjuj, konserverimij 
ja vuorkudibmáj fåvrråsjattojs ja ållåsij jali 
muhtem märráj máhtti billat slájov. Doajm-
melis sládjo- ja konserverimgárvedibme la 
dárbbo jus degu dal li tjáhttjásrásjo sládjoájge. 

Fåvrålasj 
varresvuodavájkudime 
Fåvrålasj varresvuodavájkudime máhtti 
dabrijdit boahttsujda jus li váro fåvråjn. 
Fåvrålasj varresvuodavájkudime sierriduvvi 
biebmadim guoskadimvige degu dal tjátje-
tjoajvve (acidos) jali aledim njoammom várro 
infeksjåvnnåvigijda judosbasskadisá diehti 
biebbmama aktavuodan. Lågå ienebuv gåk 
judosvarresvuohta vájkudahteduvvá boasto 
fåvråj diehti 6 bielen diehtotjiegan. 

Gåvvå: Rolf Spörndly.

DIEDO | DÅHKKIDAHTES FÅVRRÅ VÁJKKUDI JUDOSVAR-
RESVUODAV 
Fåvrrå nuoskedum mikrobiolåvgåalas, kemikálasj jali fysikálalasj váro 
máhtti buktet nievres vájkudimijt judosvarresvuohtaj. Tjuovvo buojkul-
visá li vájkudime judosvarresvuohtaj: 

 » nievrep sjaddam
 » åhkevahága ja nievrep fertilitehta ållessjattuk boahttsujn 
 » nievrep vihkegierddisvuohta 
 » tjoajvve- ja tjoallevige 
 » vuolssjevige/skihpudagá 
 » nevrolåvgålasj vájkkudime degu skielbbima, starjjevihke ja gálvvam 
 » allergidja ja bieggatjåttåvige 
 » liejmmevige 

Jus fåvrrå tjuolldá dábálasj hámes, jus dån degu dal gávna måttijt lágásj 
fåvrråpelletsijt, muorrasjánjijt jali ietjá lágásj abmasijt fåvråjn dån beras 
álu válldet aktavuodav duv fåvrråbuktijn.

Váro fåvråjs máhttá juohket 
gålmå oassáj: mikrobiolåv­
gålasj, kemikálalasj ja fysi­
kalálasj váro ma máhtti dabrijdit 
miehtáj ålles fåvrrågárvedi­
merájddon. Da gålmmå oase 
adni ållo lágásj sierra várojt ma 
máhtti vájkudit judosvarres­
vuodav ja biebbmodárkestimev. 
Jus la juoga sivva jali várro fåvråjn dat ij beras 
buktet juoga nievres båhtusijt boahttsu varres-
vuohtaj ja/jali biebbmodárkestibmáj. Man edna 
nievres båhtusa sjaddi la gatjálvis man várálasj 
ábnas dat la ja man ålov boahttsu dassta bårri, 
valla aj boahttsu ages ja man jålen dat la adná 
vájkudimev. 

Váro fåvråjn
Gålmmå oase várojs 

Mikrobiolåvgålasj váro 
Kategoridjan mikrobiolåvgålasj várojn 
mij gávnnap:
 » Bakterijajt degu salmonellav ja dav toksin-

dahkke bakterijav Clostridium botulinum 
 » Virus degu njunnje- ja guobervihke 
 » Parasijta degu vuojŋŋamij máhto 
 » Guohppaga degu da sláje Penicillium ja 

Aspergillus. 

Máhttelisvuohta vaj bakterija, virus ja para-
sijta galggi dabrijdit vihken boahttsujda máhtti 
årrot ålo lágásj faktåvrå, degu dálkudimmierre 
(dat mierre organismajs masi l dárbbo jus gallá 
infeksjåvnnå sjaddat) ja organismaj nannudak 
viessot ja lassánit. Guohppaga e ietja la nåv stuor 

váro boahttsujda valla máhtti dahkat guohpasel-
gajt, aj gåhtjodum mykotoxijna, ma dahki stuor 
várov juhtusijda. 

Guohppaga ja bakterija máhtti, degu ärro 
ietjá mikroorganismajda, lassánit birrusin 
ja dan diehti dahkat stuor hásstalusájt fåvr-
rågárvedimrájdon. Lågå ienebuv lassánim-
máhttelisvuohtaj guohppagijda ja bákterijda 
ja aj ärov guohpa- ja jässtaguobbarij gaskan 
diehtotjiegajn 8 bielen. 

Priåvnnå aj namáduvvi aktavuodan mikro-
biolåvgålasj várojn. Priåvnnå älla dan diehti 
mikroorganisma farra boasto máhtsodum 
proteijnna. Dat boasto máhtsodum proteijnna 
oadtju ietjá proteijnajt vaj gärddádit suv 
boasto máhtsodum hámev ja dan diehti hább-
miji vigijt degu livvodum skihpudagáv/vigev 
(Chronic Wasting Disease) guoberjuhtusijda. 

Salmonellav. 
Gåvådahttem: iStock.

Priåvnnå li ihkeven nannusa ja dan diehti sjaddi 
åvvå gássjela oadtjot ierijt jus li dabrijdam 
fåvrrågárvedimrájdduj. 

Kemikálasj váro
Kemikálasj váro la heterogena kategoridja várojs. 

Dánna mij gávnnup:
 » Luondulasj ábnnasa billadahtti degu dal 

mykotoxijnna, bakterijatoxijnna ja kadmium
 » Birásnuoskedime degu dal dioxijnna, PCB 

ja PFAS
 » Prosässa nuoskedime degu dal boasto mierre 

dálkkasis jali fåvrråduottijs. 

Kemikálasj váro máhtti niedalasj sielggi-
mijt buktet degu binnedum produksjåvnåv 
ja judosvarresvuoda gássjelisvuodajt åvtbále 
gå máhtti adnet nievres vájkudimev máhtte-
lisvuohtaj vaj gárvedit dárkestum bårrusijt. 
Dasi nali li muhtema dajs kemikálasj váro 
ihkeven gássjela njárbodit ja slájvodit ja dan 
baktu dahki stuor gássjelisvuodajt jus dabrijdi 
fåvrrågárvedimrájdduj. 

Akta buojkulvis kemikálasj várruj li myko-
toxijnna, makkira muhtem vidjurijs máhtti 

buvtaduvvat guohpaguobbarijs. Dahko myko-
toxijnnajs máhttá årrot bäldojs åvddål slájo ja aj 
fåvråj vuorkudattijn. Moattelágásj guohppaga 
gárvedi moattelágásj mykotoxijnnajt ma adni 
sierra vájkkudimev boahttsuj varresvuohtaj ja 
produksjåvnnåj. Ienemusá dajs gierddi báhk-
kimav ja li gássjela gádodit. Ållu da dahki 
tjiegos jali sjunjo symptåvmåjt degu nievres 
máhttelisvuodav tjoajvvot (degu åhkevahágij ja 
sáhkkudibmáj jåvsådit) valla da aj máhtti buktet 
ielvvis moajttemusájt degu tjoajvve ja tjoalle 
gássjelisvuodajt ja vigijt. 

Sälgga sjatto li aj buojkulvisá kemikálasj 
várojda fåvråjn. Muhtem sjatto li njuolggasit 
várálattja juo binnátjijn juhtusijda. Ietjá sjatto 
dahki gássjelisvuodajt iesski gå ienebuv bårri 
ja/jali bårri dajt guhkep ájgev. 

Badjeloajvve juhtusa e guodo sälggasjattojt 
danen gå da májsstuji nievret. Valla gå giettijt 
sláddji ja konserveriduvvá suojnneensilásja 
hámen máhttá májsste rievddat åvtbále gå dat 
la gássjelup juhtusijda juohket ierijt dajt majt 
sij dábálattjat e guodo. Sisadno selgas máhttá 
dásálattjat rievddat gatjálvis jus sjaddo guodo-
duvvá sjalljon jali degu suojnneensilásjan. 

Lågå ienebuv sjattojs ma sisadni selgav 
SVA:a web-bielen.

Fysikálalsj váro 
Fysikálalasj váro, ma aj nabdeduvvi degu 
amás ábnnasa, máhtti årrot luondulattja jali 
dagádum. Buojkulvisá fysikálalasj várojda 
li ednam, gierge, gurppebátsidisá, glása- jali 
ruovddebiehke ja radioaktivitehta. 

Fysikálalasj váro máhtti, degu da ietjá váro, 
ilmmat ålles fåvrrågárvedimrájdon. Gálldo degu 
dal máhttá årrot kontamineridum sjaddo, boasto 
hábbmidum jali nievret sujttidum huodnaha jali 
vädtsaga ja/jali boasto barggorutijnna. 

Gåvvå: Dall-E.

https://www.sva.se/amnesomraden/giftiga-vaxter-a-o/

DIEDO | JÄSSTA JA GUOHPA 
Jässta

Biedjis risjá suojnneensilásjajn li dábálattjat jässtaguobbara, 
Jässtaguobbara li merka nievrep rájnasvuoda mieres valla ij la 
várra skihpudakbuktemij. 

Dat farra vájkkut fábmosisanov nievret ja máhttá dahkat lieg-
ganimev fåvråjn. 

 
Guohpa 

Guohppaga sjaddi degu hárpo lágásj hyferij ma dahki gåhtjo-
dum mycelav ma máhtti vuojneduvvat degu tjuojggudahtes 
dieble/risjá moattelágásj bájnoj. Muhttijn hábbmiji muhtem 
aktavuodajn mykotoxijnajt.

Mujte vaj dát le badjeloajvve merustallam, dav ij álu máhte tjuoll-
det ärov jestas ja guohppagis. Jus jässta sjaddá suojnnegurpen la 
jáhkedahtte vaj la máhttelis guohpasjadduj juska dat ij vuojnnu. 

DIEDO | SJADDO GUOHPPAGIJS JA BAKTERIJAS 
Sjaddo ja giejvijdibme guohppagijs ja bakterijas gájbbet ábn-
nasav sjaddamij (álu gávnnuji fåvråjs) ja tjátjen ja aj bakterija dárbos 
buorre pH:a ja aj buorev temperatuvrav. Dasi nali gájbbedi guoh-
paguobbara ilmev lassánibmáj, madin muhtem bakterija sihti ilmev 
(aerober), madin iehtjáda sihti ilmedis vidjurijt (anaerober) ja lassen 
ietjá ma e berusta makkir li (fakultatijva anaerober). Dássegasska 
sjaddamij máhtta tjuolldet nálijs bakterijajs ja guohppagijs. 

Gå da sjaddi de lieggan ja tjátje båhtjås mij suv vuoro de álkket 
joarkkemav sjadduj. Ja diede vaj bakterija ja guohppaga máhtti 
viessot ålggolin dáj dássegaskaj ja máhtti sjaddagoahtet jus sjaddi 
buore vidjura maŋebut fåvrrågárvedimrájdon. 

Tjátje 

Dat mierre tjátjes mij gávnnu mikroorganismajda gåhtjoduvvá 
tjátjedåjmadahka (a w ) ja la paramehtar mij åtsådaláduvvá rájn-
navuodas fåvråjn. Badjeloajvve la nåv vaj guohppaga máhtti sjaddat 
aj binnep tjáhtjedåjmadagán (a w &gt; 0,6) gå bakterija (a w &gt; 0,9).

Temperatuvrra ja pH

Makkir temperatuvra ja pH majt sihti rievddá guohppagij ja bakte-
rijaj gaskan, mij vuoseduvvá buojkulvisán tabellan. 

Organism Salmonella spp. Aspergillus fumigatus

Temperatuvrra 5–47°C 12–65°C 

pH 3,8–9,5 2,1–8,8

Ilmmemierre Fakultatijva anaerob Aerob

Gåvvå: Cecilia Müller.

Gåvvå: Cecilia Müller.

Gåvådahttem: iStock.

Ielvek buktema várruj 
Váro máhtti buvteduvvut gájkka åsijn fåvr-
rågárvedahttijn, degu dal nievres ábnnasijs, 
guohppagijs ma bájnedi sjattojt sjalljon ma de 
buvtadi dagov mykotoxijnnajs, giejvijdibme 
nievres ábnnasijs vuorkudattijn, jali nuoske-
dibme mikroorganismajs ma máhtti fievrrit 
vigijt juhtusijda ma biebmaduvvi. 

Nåv ålov gå máhttelis galggá buvtedus 
várojs gáhttiduvvat. Dat ij álu le máhttelis 
danen gå guohppaga máhtti gávnnut juohkka 
sajen mijá birrusin ja li dan diehti gássjela 
garvvet vaj oadtjot sisi fåvrrågárvedum 
dahkuj. Daj bálij gå várro dabrijt fåvrrågár-
vedibmáj ja ij máhte garveduvvat la dárkestum 
konserverik ja vuorkkom sierraláhkáj ájnas, 
dajna gáhttit vaj e lassána ja dan baktu binnedit 
várov vájkudibmáj judosvarresvuohtaj, 
boadosmärráj ja biebbmodárkestibmáj. 

Gåvvå: Rolf Spörndly.

Váro máhtti dabrijdit juohkka 
oasen fåvrrågárvedimrájdon. 
Dajna vaj tjadájdit duostu­
dimdåjmav máhtti váro binne­
duvvat. Dánna tjielggiduvvi 
muhtem buojkulvisá duostu­
dimdåjmajda fert åsijs fåvr­
rågárvedimrájdon. 

Sjaddosádjo ja sládjo 
 » Bärrájgåtse vaj e gávnnu amás gávne giet-

tijn åvddål slájo. 
 » Gáhtti vaj ednamav i oattjo slájo sähkáj. 
 » Gáhtti vaj sládjuj e tjuovo dakkir ma 

li gássjela konserverit, degu dal luvva 
sjatto ma li gássjela gåjkkådit vaj sjaddi 
vuorkodahtte. 

Duostudimdåjma
Duostudimdåjma sjaddosájon ja slájon 
dárkesti buorijt fåvrråábnnasijt. 

Konserverim
 » Giekte buorijt fåvrråábnnasijt 
 » Tjadájda konserverimav njuolgga vuogijn 

Konserverimijn fåvråjt gártjeduvvi sjaddama 
guohppagijs ja sávadahtek bakterija dajna vaj 
akta jali moadda faktåvrå majda la dárbbo vaj 
lassánibme mikroorganismajs gártjeduvvá 
jali gádoduvvá ållåsij. Makkár jali makkir 
la gatjálvis makkir konserverimvuohke mij 
giekteduvvá. 

Buojkulvisá dábálasj vuogijda konserverit 
fåvråv vaj dárkestit vaj fåvrrå manná vuorko-
duvvat dasik galggá biebmaduvvat juhtusijda:
 » Fåvrråábnnasij gåjkkådattijn fåvrråáb-

nnasijs gádoduvvá tjátje ja dan baktu de 

binneduvvá tjáhtjevájkkudibme dakkir 
dássáj vaj vihke ij máhte giejvvidit. 

 » Gå mij plásstagurppáj buodop suojnneens-
ilásjajt de mij válldep ierijt ilmev mij binnet 
várov giejvijdimes sávadahtek mikroorga-
nismajda. Jus tjátjeoasse la allak máhttá 
duostudibme nanniduvvat vaj laktobasilla 
ma bukti binnedimev pH-binnoma baktu 
fåvråjn. pH-binnom aj máhttá åttjuduvvat 
dajna vaj sägot orgánalasj suráv. 

 » Galmmedibme vuolet sjaddamav ja lassá-
nimev bakterijajs ja guohppagijs. 

Gåvvå: SSR gåvvåarkijvva.

GÅVVÅ 3. Buojkulvis vuogijda gåk vuorkku fábmofåvråjt boahttsujda. Gårudis, toarnnasilo, stuor vuossa, gåbtjådum silo silobärjjasijn.
Gåvvå: SSR gåvvåarkijvva.

Vuorkkom 
 » Suoddji fåvråjt råmijs, dálkes ja biekkas. 
 » Bisoda gåjken gåjkkefåvråjt vuorkudattijn. 
 » Buoduda ilmev ilmedis 

suojnneensilásja vuorkudattijn.
 » Dåla juhtusijt sierra billanam fåvråjs 
 » Dåla tjårggå vuorkudimsajijn 

Vuorkudimbåttå la dat A:s gitta O:aj vaj 
bisodit ja dållat fåvråjt tjårggå. Dat dagáduvvá 
dan láhkáj vaj bisodit åvtålágásj vidjurijt degu 
gå fåvrrå konserveriduvvin, muhtemijs vaj 
garvvet dabrijdimes ådå várojs. 

Miján la stuor viehkke mijá galmma dálká-
dagás mij dálven gievteduvvá vuorkudibmáj 
fåvråjs. Dat sisadná dav vaj jus plássta suojn-
negurpen rájggán nåv vaj ilmme bässá sisi de 
ij sjatta mige dan galmma temperatuvra diehti. 

Lågå ienebuv suojnne vuorkudime birra dieh-
totjiegan 11 bielen. 

Tjårggim vuorkudimsajijn la ájnas vaj 
gáhttit dabrridimes ådå várojs vuorkudim-
båttå. Åvddågiehtaj beras tjårggim dagáduvvat 
gåjkkåt degu dal goajvojn ja luvdájn. Jus 
mierreda giektet tjátjev de la ájnas vaj ladnja 
oadtju gåjkkåt åvddål vaden buvta fåvråjt dan 
vuorkkáj. 

Ållu älla vuorkudimlanjá dagádum vaj 
álkket manná tjårggit så dån hähttu dahkat 
dav dan láhkáj mij la máhttelis vaj bisodit 
dav tjårggå. Dat degu dal máhttá dagáduvvat 
dan láhkáj vaj därppat silov ålgolt ja båssot 
sisi ilmev siluj. Ájádalá álu dav vaj tjårggim 
máhttá vájkkudit fåvråjt ma galggi vuorko-
duvvat vuorkkán. Gåvvå 3 vuoset buojkul-
visáv vuohkáj vuorkudibmáj fábmofåvråjda. 

Biebbmam 
 » Ale goassak gievte fåvråjt ma nievren vuoj-

nedi jali hapsijdi nievret/mieskan 
 » Rabádum suojnnegurpe galggá biebma-

duvvat nåv ruvva gå máhttelis, sierraláhkáj 
bivvalis ájge. 

 » Åro tjårggå rájnasvuodajn, válde ierijt 
bårruk fåvråjt biebbmamsajes ja giekte 
rájnna vädtsagijt/gárijt. 

Ájádalá vaj fåvrå máhtti vuojnedit buore 
ja vajku lijka årrot billanam! Jus dån árvveda 
vaj fåvrå duv boahttsujt vájkudi nievres láhkáj 
de máhtá rádjat sisi gähttjalimev åtsådallamij. 
Mujte val vaj gähttjalibme dåssjå vaddá diedov 
fåvråjs danna ja dalle, dat ij duodasta fåvrå 
dåhkkidimev åvdus guovloj. 

Gåvvå: SSR gåvvåarkijvva.

DIEDO | SUOJNNEENSILÁSJGURHPPE 
Konserverim ruobesfåvråjs degu suojnneensilásjan dagáduvvá dan diehti vaj sávadah-
tek mikroorganisma gártjeduvvi dajna vaj fåvrå vuorkoduvvi ilmedago. 

Vaj dárkestit fåvråjt buorijn kvalitehtajn la dat ájnas vaj dållat ierijt ilmev vuorkodattijn. 
Dat sisadná vaj gurppeplássta galggá årrot divtes gitta biebbmamij. Äro vároj nanna 
gå giehtadalá gurpev vaj ij plássta rájggána. Bärrájgåtse aj vaj låtte e tjuokko rájggijt 
plásstaj jali snjierá rájggi plástav vaj bessi gurpe sisi. Jus ilmme bässá gurpe sisi allán 
várro vaj sávadahtek mikroorganisma sjaddagåhti. Vaj gártjedit vahágav la ájnas vaj 
dalá buodot rájgijt plástan.

Stuorep rájge plástan máhtti årrot gássjelappo buodot ja de hähttu gurpe biebma-
duvvat dalága. Badjeloajvve la merustallam vaj gurpe mij la rájggánam bissu oanep 
ájgev. Valla dat le nåv vaj guhkev gå li galmagráda de e mahkka sjatta ja älla gurpen.

 Dat la lijká ájnas diehtet vaj fåvrråkvalitehta nävrru gå bivált ja temperatuvra badján. 
Mujtte aj dav vaj jus plássta la rájggánam åvddål dálve ja tjoasskema de juo máhtti 
sjaddam bakterija ja guohppaga ja produksjåvnnå mykotoxijnajs dajn fåvråjn. Ensilás-
jagurpe mij la divtes ilme vuossti, dav máhttá vuorkkot moadda jage. Mierkki de gurpijt 
nåv vaj diedá makkirijt galga giektet vuostamuttjan. Gå suojnnegurpe la rabádum de 
dån la boarkkim dav ilmmedivtes suojev ja hähttu giektet dav åvddål gå billan. Man 
guhkev la gatjálvis dálkes ja biekkas. 

Gåvvå: Anna-Marja Kaddik.

Arktis, gåsi nuortta Svierik 
gullu, manná dálkádakrievd­
dadus ruvábut gå ietjá värálda 
guovlojn. Mijá dálkádak bivált 
åvtbále gå ielvvep vaj rásjo 
ja muohtte lassáni. Dálkáda­
krievddam máhttá vájkkudit 
degu dal judosvarresvuodav 
degu aj fåvrrådárkestimev 
boatsojäládusán ja ällobargon. 

Boahtteájge dálkádahka jáhkedahtte sjaddá 
bivvalup ja ienemusát sjaddat bivvalup dálven. 
Muohta ja jiegŋa dáse båhti rievddat udnátjis. 
Muohtaájgge boahtá oadnot ja sjaddoájgge 

guhkkot. Jiegŋaájgge tjátjijn boahtá oadnot ja 
oavlloj boahtá árabut ja árabut. Åvtbále båhti 
ihkeven garra dálke degu gukserásjo, snjirre 
báhka ja gåjkko ma båhti sjaddat ienebut 
dábálattja. 

Vájkkudime boatsojäládussaj 
Boatsojäládus la dálkke- ja dálkádak-
moajttes äládak. Bivvalup dálkádak dahká 
dav vaj váre savvuji ja årddå manná bajebu 
ja bajebu. Ednama ma åvddål li anedum 
ällobargguj e das boadestahte muhtem ájgijt 
dálke- ja dálkádak faktåvrråj diehti, degu 
alep várro njátsodálkijs ja lássidum guohtom 
li degu båhtusijs, jahkeájgge rievddadusá 
ja ietjájduhtedum gålggo gålggetjátjijn. 
Bivvalup dálve aj máhtti vájkkudit nåv vaj 

gejnudagá e máhte addnut jus äno ja jávre 
e galme. 

Dálkádakrievddadus aj boahtá vájkkudit 
boahttsuj varresvuohtaj. Gássjelup vidjura 
ja muohtaháme vaddi nievrep kondisjåvnåv 
boahttsujda. Biebbmam ja dålvudibme 
dálkevidjurij diehti laset sjuorov boahttsujs 
ja alet várov vigijda ja vihkenjoammomijda 
dajna lasedum basskadisájn juhtusij gaskan. . 

Dálkádakrievddadus aj máhttá oadtjot 
nievres vájkudimev gávnnumij buorij fåvrrå-
valljudahkaj. Bivvalup giesij ja ienep rásjojn 
la várra vaj ienep giette ja bäldo gåjkki jali 
gåbddoli tjátjes. Dat gullu degu dal Svierigij 
degu aj degu ålles Europaj ja máhttá dahkat 
dav vaj sjaddá ienep bidnustallam dajs fåvråjs 
ma gávnnuji. 

Dálkádak rievddá

Dálkádakvijorvuorddemusá 
Gåk dálkádak rievddá boahtteájggáj máhttá 
lågoduvvat viehkijn dálkádaklågodimvuo-
gijn. Degu vuodon lågodallamijs gievteduvvi 
niellja vuoge RCP:a (Representative Concen-
tration Pathways) makkira li vuorddemusá 
ma vuosedi gåk dálkádakvájkkudime máhtti 
vuojneduvvat boahtteájge. Guokta dajs vuord-
demusájs li RCP 4,5 ja aj RCP 8,5. RCP 4,5 
álggá dassta vaj mij joarkkep koldioxidnuos-
kedimev gitta gassko dáj tjuohtenarjagijt ja 
de dan maŋŋel binnedit nuoskedimev, madin 
RCP 8,5 máksá lassánim nuoskedimev gitta 
tjuodijjagij målssomij. 

Temperatuvrra
Nuortta oassáj Svierigis vuojnnu tjielgga 
minstar alemus biváldahttemijn nuortamusán 
rijkkaráje vuossti ja birra Bottenvika (gåvvå 
4) gånnå jahkedássetemperatuvra máhtti 
allánit gitta 5 °C grádajn 2100 jahkáj RCP 4,5 
milta, jali gitta 7 °C grádaj RCP 8,5 milta. 
Allen várij badjel sjaddá biváldibme unnán 
binnep, dåppe merustaláduvvá jahkedásse-
temperatuvra allánit 3,5 °C grádajn gitta 2100 

jage rádjáj (RCP 4,5), jali 4–5 °C (RCP8,5). 
Goappásj vuorddemusán ja merustallamijn la 
biváldibme ienemus dálvemánojs mij vuose-
duvvá RCP 8,5 sjievnnjedup ruoppsis bájnojn 
gåvvå 4. 

Nållåmierre sisadná vaj alemus tempera-
tuvrra la årrum badjel 0 °C gráda ja vuolemus 
0 °C gráda åvtå jánndurin. Gasska ja nuortta 
Svierigin båhti låhko jánndurijs nållåmierijn 
lassánit, Ja de maŋŋel binnot loahppagähtjáj 
siehkila (dallutji sjaddi binnep biejve galm-
magrádaj). Lasse variasjåvnnå temperatuvras 
vaddi båhtusav vaj njátso ja jiegŋa lassáni. 

Båddå jali oasse galmmabiejvij, sjuhtjejánn-
durij (temperatuvrra vuollel 0 °C), tjuovvu 
sämmi minsstarav degu jahkedássetempera-
tuvrra nuortta Svierigin, dat sisadná vaj dat la 
dábálattjat li ienep sjuhtjejánndura sisednamijn 
ja várijn, ja binnep merragátten gånnå dálkádak 
la bivvalup. Dálkádakrievddadimijn boahtá 
låhko sjuhtjejánndurijs binnot ålles rijkan. 

Dálkke 
Bivvalup dálve ienep dálkijn boahtá 
lasedit lågov muohtagielbbarijs, gal gåjt 

gasskaájggásasj vuojnojn. Lassánibme 
muohttes la dárkestum nuortta Svierigin dajt 
maŋemus 300 jagijs jus buohtastahttá ietjá 
mierreájgijn 1961–1990. Muohtte lassánij 30 
prosentajn ja muohtaassudak labudij gitta 50 
prosentajn daj jagij gaskan moatten guov-
lojn. Guhkkásij de boahtá biváldibme vaddet 
båhtusav guhkev bievllaájggáj.

Lågå ienebuv dálkádakrievddadusás ja 
dálkádakbåhtusijs SMHI:a webbabielen. 

Gåvvå: Dan Tjell.

GÅVVÅ 4.rievddadus gasskadássetemperatuvras (låhko grádajs) dálkádakmerustallamin RCP 8.5 maŋŋegietjen siehkila (2069-2098 jagijn) buohtastah-
tedum jageájgijn (1961-1990 jagijn). Gálldo SMHI.

Dálvve

 Javlamánno - Guovvamánno

Gidá

Snjuktjamánno – Moarmesmánno

Giesse

Biehtsemánno – Bårggemánno

Tjaktja

Ragátmánno - Basádismánno 

Projäkta Dálkádakhiebadibme boatsojälá-
dussaj – aktisattjat ja máhttojuohkem tjalmo-
stahttemijn fåvrrååskeldussaj La ruhtadum 
Fábmudakvärmmádagás dálkádakhiebadibmáj 
(SMHI). Projevtan la ulmme barggat aktisattjat 
ja juohket máhtov duoddebiebmadibmáj 
boahttsujs tjalmostahttemijn fåvrrååskeldimev. 
Ulmme la årrum doarjjot lasse máhttuj fåvrrå-
åskeldussaj boatsojåmastiddjijda. 

Oassálasste fábmudagá ja organisasjåvnnå li: 
 » Stáhta veterinärmedicinska anstalt (SVA)
 » Sámedigge
 » Svieriga Sámij Rijkkalihtto (SSR)
 » Lenastivrra Västerbottenin
 » Lenastivrra Norrbottenin

Projäkta álgeduváj snjuktjamáno 2023 ja  
låhpaduváj javlamáno 2023.

Prosjevta birra

